
Broj: 015-180/7-6/20         

Brčko, 03.01.2020. godine       

 

Upravni odbor Fonda zdravstvenog osiguranja Brčko distrikta BiH, na osnovu člana 13. stav (1) 

tačke a) i b) Statuta Fonda zdravstvenog osiguranja Brčko distrikta BiH („Službeni glasnik Brčko 

distrikta BiH“, broj: 17/07, 1/08, 3/15, 7/15, 41/16, 42/17 i 50/18) i člana 2 Odluke o utvrđivanju 

prava na proceduru asistirane reprodukcije, broj: 015-180/7-96/09 od 12.10.2009. godine, na 

nastavku 32. redovne sjednice, održane dana 03.01.2020. godine, donosi 

 

O D L U K U 

O REALIZACIJI PROJEKTA FINANSIRANJA ASISTIRANE REPRODUKCIJE  

 

Član 1 

 Ovom Odlukom se propisuju uslovi, način i postupak realizacije projekta finansiranja 

procedure asistirane reprodukcije (vantjelesne oplodnje) osiguranim licima Fonda zdravstvenog 

osiguranja Brčko distrikta BiH (dalјem tekstu: Fond) na teret sredstava obaveznog zdravstvenog 

osiguranja za prve dvije procedure i na teret namjenskih sredstava Budžeta Brčko distrikta BiH za 

treću proceduru i druga pitanja od značaja za realizaciju projekta finansiranja procedure asistirane 

reprodukcije. 

 

Član 2 

 Osiguranim licima Fonda (ženskog pola), u vezi sa planiranjem porodice, priznaje se pravo 

na finansiranje maksimalno (3) tri procedure asistirane reprodukcije, na način utvrđen ovom 

odlukom. 

 

Član 3 

(1) Pod procedurom asistirane reprodukcije iz člana 2 ove odluke podrazumijeva se: 

a) uspostavlјanje indikacije, 

b) postupak stimulacije (terapija), 

c) postupak asistirane reprodukcije. 

(2) Procedura asistirane reprodukcije se provodi u zdravstvenim ustanovama koje su 

registrovane od strane nadležnog organa prema sjedištu zdravstvene ustanove i koje su kadrovsko-

tehnički osposoblјene za pružanje usluga iz stava (1) ovog člana. 

 

Član 4 

(1) Pravo iz člana 2 ove odluke može se ostvariti ako su ispunjeni nemedicinski i medicinski 

kriterijumi. 

(2) Nemedicinski kriterijumi su: 

a) da podnosilac zahtjeva (ženskog pola) ima status osiguranog lica Fonda najmanje (12) 

dvanaest mjeseci neprekidno prije dana podnošenja zahtjeva, 

b) da se radi o bračnoj ili vanbračnoj zajednici u trajanju dužem od (24) dvadeset četiri 

mjeseca.  

(3) Komisija iz člana 8 ove Odluke, direktoru Fonda dostavlјa stručno mišlјenje sa prijedlogom 

medicinskih kriterijuma, o čemu konačnu odluku donosi direktor Fonda. 

Član 5 

U toku kalendarske godine, Fond finansira postupak asistirane reprodukcije za prve dvije procedure 

do visine novčanih sredstava predviđenih u Finansijskom planu Fonda za tu namjenu, dok treći 

postupak asistirane reprodukcije finansira do visine namjenskih sredstava Budžeta Brčko distrikta 

BiH za tu kalendarsku godinu, za osigurana lica koja ispunjavaju uslove iz ove odluke, po postupku 

predviđenom u ovoj odluci.  
 

Član 6 

(1)      Asistirana reprodukcija, u skladu sa odredbama ove Odluke, se provodi u ugovornim 

zdravstvenim ustanovama u Bosni i Hercegovini, koje su registrovane od strane nadležnog organa 

prema sjedištu zdravstvene ustanove i koje su kadrovsko-tehnički osposoblјene za pružanje 

predmetne usluge i koje mogu obezbijediti usluge iz člana 3 ove Odluke osiguranim licima Fonda. 

(2) Osigurana lica Fonda, u ustanovama iz stava (1) ovog člana, na osnovu rješenja Fonda, mogu da 

ostvare predmetne usluge, do iznosa koji se utvrđuje Odlukom Upravnog odbora Fonda.  
 

Član 7 

  Izuzetno od odredbi člana 6 ove Odluke, u slučaju kada osigurano lice želi da proceduru 

asistirane reprodukcije izvrši van ugovornih zdravstvenih ustanova sa područja Bosne i 

Hercegovine ili u ugovornim zdravstvenim ustanovama na području Bosne i Hercegovine, na teret 

vlastitih sredstava, finansiranje procedure asistirane reprodukcije se vrši povratom sredstava 

podnosiocu zahtjeva, nakon provedenog postupka asistirane reprodukcije, do iznosa utvrđenog 

Odlukom Upravnog odbora Fonda iz člana 6 stav (2) ove Odluke. 
 

Član 8 

(1)     Prvostepena komisija za utvrđivanje prava na zdravstvenu zaštitu van ugovornih zdravstvenih 

ustanova sa područja Brčko distrikta BiH (u dalјem tekstu: Komisija), koju čine doktori specijalisti 

određenih grana medicine i zaposlenici Fonda ispituje ispunjenost kriterijuma za odobravanje 

finansiranja procedure asistirane reprodukcije u ugovornim zdravstvenim ustanovama i osnovanost 

zahtjeva za povrat sredstava utrošenih na proceduru asistirane reprodukcije.  

(2)   Komisija na sjednicama donosi odluku o ispunjenosti kriterijuma za ostvarivanje usluge 

asistirane reprodukcije u ugovornim zdravstvenim ustanovama u Bosni i Hercegovini. 

(3)    Kod zahtjeva za povrat novčanih sredstava utrošenih na postupak asistirane reprodukcije iz 

člana 7 ove Odluke, provjeru ispunjenosti nemedicinskih kriterijuma vrši nadležna služba Fonda, 

nakon čega kompletan predmet, pod uslovom da su nemedicinski kriterijumi ispunjeni, dostavlјa 

Komisiji, koja donosi odluku o ispunjenosti medicinskih kriterijuma za povrat sredstava utrošenih 

na proceduru asistirane reprodukcije. 
 

Član 9 

(1)     Pravo na finansiranje postupka asisitirane reprodukcije iz člana 6 ove Odluke utvrđuje se 

rješenjem izdatim od strane Fonda, na prijedlog nadležnog lјekara specijaliste ginekologije i 

akušerstva iz JZU „Zdravstveni centar Brčko“ Brčko distrikt BiH i odluke Komisije, pod uslovima 

propisanim ovom Odlukom. 

(2)     Pravo na povrat novčanih sredstava utrošenih na postupak asistirane reprodukcije iz člana 7 

ove Odluke, utvrđuje se na zahtjev osiguranog lica za povrat utrošenih novčanih sredstava i odluke 

Komisije, pod uslovima propisanim ovom odlukom. 

(3)   Uz zahtjev za donošenje rješenja iz stava (1) ovog člana, podnosilac zahtjeva je dužan Fondu 

priložiti: 

a) prijedlog nadležnog lјekara specijaliste ginekologije i akušerstva iz JZU „Zdravstveni centar 

Brčko“ Brčko distrikt BiH, 

b) mišlјenje specijaliste ginekologije i akušerstva iz JZU „Zdravstveni centar Brčko“ Brčko 

distrikta BiH (ne stariji od šest (6) mjeseci), 

c) mišlјenje specijaliste urologije iz JZU „Zdravstveni centar Brčko“ Brčko distrikta BiH (ne 

stariji od šest (6) mjeseci), 

 

 

 



  

 

d) mišlјenje ginekološkog i/ili urološkog konzilijuma iz JZU „Zdravstveni centar Brčko“ Brčko 

distrikta BiH, o ispunjenosti medicinskih kriterijuma (ne stariji od šest (6) mjeseci), u 

zavisnosti od faktora zbog kojeg se predlaže postupak asisitirane reprodukcije, 

e) dokaz o dužini trajanja braka ili vanbračne zajednice (fotokopija vjenčanog lista ili ovjerena 

izjava vanbračnih partnera o trajanju vanbračne zajednice). 

(4)     Uz zahtjev za donošenje rješenja iz stava (2) ovog člana, podnosilac zahtjeva je dužan Fondu 

priložiti: 

a) mišlјenje specijaliste ginekologije i akušerstva iz JZU „Zdravstveni centar Brčko“ Brčko 

distrikta BiH (ne stariji od šest (6) mjeseci), 

b) mišlјenje specijaliste urologije iz JZU „Zdravstveni centar Brčko“ Brčko distrikta BiH 

(ne stariji od šest (6) mjeseci), 

c) mišlјenje ginekološkog i/ili urološkog konzilijuma iz JZU „Zdravstveni centar Brčko“ 

Brčko distrikta BiH, o ispunjenosti medicinskih kriterijuma (ne stariji od šest (6) 

mjeseci), u zavisnosti od faktora zbog kojeg se predlaže postupak asisitirane 

reprodukcije, 

d) medicinsku dokumentaciju kojom se dokazuje da je završen postupak asistirane 

reprodukcije (započet, prekinut, završen embriotransferom), nakon utvrđivanja 

propisanih medicinskih kriterijuma, 

e) originalne račune kojima se dokazuje da je izvršeno plaćanje usluga u postupku 

asistirane reprodukcije, u smislu člana 3 ove Odluke, a koji glase na ime podnosioca 

zahtjeva ili supružnika/vanbračnog partnera, 

f) dokaz o dužini trajanja braka ili vanbračne zajednice (fotokopija vjenčanog lista ili 

ovjerena izjava vanbračnih partnera o trajanju vanbračne zajednice),  

g) broj transakcijskog računa podnosioca zahtjeva. 

(5)    Provjeru dužine trajanja statusa osiguranog lica iz člana 4, stav (2), tačka a) ove Odluke, vrši 

Fond po službenoj dužnosti. 

(6)    Zahtjev za povrat sredstava iz stava (4) ovog člana, podnosi se u roku od šest (6) mjeseci po 

završenoj proceduri asistirane reprodukcije. 

(7)     Povrat novčanih sredstava vrši se po jednom zahtjevu. 
 

Član 10 

(1)      Ova odluka stupa na snagu danom donošenja, a primjenjuje se po dobijanju saglasnosti 

Skupštine Brčko distrikta BiH na Finansijski plan Fonda zdravstvenog osiguranja Brčko distrikta 

BiH za 2020. godinu. 

(2)     Svi zahtjevi u vezi sa ostvarivanjem prava na finansiranje procedure asistirane reprodukcije, 

zaprimlјeni do dana stupanja na snagu ove Odluke, a koji nisu riješeni, rješavaće se u skladu sa 

odredbama ove Odluke. 

(3) Stupanjem na snagu ove Odluke, van snage se stavlјa Odluka o realizaciji projekta finansiranja 

asistirane reprodukcije, broj: 015-180/7-UO-42/15 od 28.05.2015. godine, broj: 015-180/7-UO-

42/15-1 od 30.06.2015. godine, broj: 015-180/7-UO-42/15-2 od 31.01.2017. godine i broj: 015-

180/7-UO-42/15-3 od 29.05.2019. godine. 

 

 

DOSTAVITI:   

1. Direktoru FZO 

2. Zamjeniku direktora FZO 

3. Šefovima Službi (3x) 

3. Internom kontroloru 

4. Stručnom savjetniku direktora 

5. Internet stranica FZO 

  

 

PREDSJEDNIK UPRAVNOG ODBORA 

 

 

Doc. dr. med. sci. Zoran Tošić, s.r. 

6. Evidenciji 

7. Arhivi 

  

 


